
Nýggja KOKS

Staðið, har nýggja 
KOKS skal byggj­
ast, verður horna­
steinurin undir 
menningini av 
KOKS komandi 
mongu árini

EIRIKUR LINDENSKOV

EIRIKUR@SOSIALURIN.FO

– Vesturstrondin á Suðurstreym­
oy er ein sera væl egnað pallset­
ing fyri eina framtíðar staðset­
ing av KOKS. Teinurin til 
høvuðsstaðin er avmarkaður, 
samstundis kennist vakra nátt­
úran serstakliga nærverandi, sig­
ur Johannes Jensen. 

Hann vísir á, at havsbrúgvin í 
vestri kennist serstakliga hjáver­
andi og alfevnandi á staðnum. 
Her síggjast smærri og størri 
oygg jar, sum umhvarv móti 
havsbrúnni í vestri. Tú gerst 
støðugt ovfarin av áhaldandi og 
skjótu broytingini av havi og á 
himmalhválvinum. 

– Vit síggja yvir Hestfjørð, 
hoyra dunandi brimi frá havaldu 
og verða samstundis umgyrd av 
flógva ljósinum frá sólsetrinum í 
vesturhavinum, greiðir Johann­
es Jensen frá.

Fjallrøðinar stórsligið 
baktjald hjá teim vitjandi
Í skitsjuuppskotinum til verk­
ætlanina verður skrivað, at fjøll­
ini og líðirnar á vesturstrondini 
eru brattar og hábærsligar og 
vera karmur um eina hendinga­
ríka ferð úr Havnini og vestur­
um. Somuleiðis kunna steyr­
rættu fjallarøðirnar framvið 
vesturstrondini gerast eitt stór­
sligið baktjald hjá tí vitjandi á 
matstovuni.

Og sum Gist & Vist og Ósbjørn 
Jacobsen, arkitektur, skriva í 
skitsuprojektinum:

– Tað er lætt at ímynda sær 
løtumyndina, hendingaríka 

spennið millum at sita til borðs í 
briminum eina útsynningsódn á 
hávetri ella í sólsetri á midnátt 
eitt summarkvøld. 

Visjónin fyri nýggja KOKS er 
bygd upp kring eitt ótal av yvir­
skipaðum málum, ætlanum og 
smálutum, sum tilsamans gerast 
ein fullfíggjað verkætlan – men 
allir lutir og visjónin handan 
verkætlanina taka støðið í 
tveimum høvuðstræðrum: Mál­
tíðini og náttúruni. 

Visjónin í nýggju verkætl­
anini er miðvíst at flætta hesar 
báðar træðrir saman til eitt enn 
sterkari sameint upplivilsi, enn 
tað á nakran hátt er gjørligt at 
røkka hvør sær. 

KOKS sum vit kenna tað, tek­
ur støði í tí føroyska. KOKS fær 
smakk og anga úr føroyska 
landslagnum og sameinir tað í 
matinum.

Upplivilsið skal knýtast 
til náttúru og umhvørvi
Visjónin við Nýggja KOKS er at 
binda endarnar í ringrásini sam­
an. Nýggja KOKS heldur áfram 
við tí, tey longu hava reinskað 
nær fullkomileika - men har­
afturat er visjónin, at upplivilsið 
skal knýtast til náttúruna og 
umhvørvið, soleiðis at heildar­
upplivingin, kann røkka hædd­
um, sum annars ongantíð kundu 
hugsast gjørligar at rokkið hvør 

sær. 
Visjónin; 

samanrenn­
ing millum 
náttúru, rá­
vøru, matgerð, 
máltíð, landslag 
og umhvørvið, 
skal upplivast 
sum ein fullkom­
in ringrás við mál­
tíðini sum savn­
andi aðaltátti í 
heildarupplivingini.

Við atliti til sam­
leika hjá KOKS og við 
ynski um at taka 
støðið í og finna íblást­
ur í eini siðbundnari 

Hábærsligir karmar um hendinga­
ríka ferð úr Havnini og vesturum

Her síggjasgt bàðir KOKS 
býlingarnir í Fossdali við 

Koltur í baksýni


